
Italia ka zgjatur pezullimin e Marréveshjes sé Shengenit me Spanjén, e cila hyri né fugi mé 1

gusht. Vendimi pér té vazhduar kontrollet “né kufijté ajroré dhe detaré me Spanjén” u bé nga
Ministri i Brendshém Matteo Piantedosi. Sipas ministrisé italiane, masa u konsiderua e
nevojshme pas vlerésimeve té kryera nga Komiteti pér Analizén e Imigracionit dhe Sigurisé
Kufitare, i cili konstatoi se “mbeten rreziqe té larta pér siguriné e brendshme, si dhe njé

kércénim potencial i lidhur me infiltrimin e mundshém terrorist”.

Ministri i Jashtém, Antonio Tajani tha se vendimi nuk éshté géndrim politik, por njé vendim
pér siguriné kufitare dhe té brendshme té vendit.

“Ky nuk éshté njé géndrim kundér askujt, nuk éshté njé géndrim politik. Problemi yné éshté
sigurimi i sigurisé sé brendshme dhe kufitare. Ne nuk kemi kufi me Spanjén; ka anije dhe
aeroplané gé mbérrijné nga Spanja, dhe mendoj se kjo éshté e drejté pér sa kohé gé situata né
Ceuta mbetet kaq dramatike. Ajo gé ka ndodhur dhe po ndodh ende nuk duhet nénvlerésuar,
prandaj ne duhet té sigurochemi gé kufijté tané té jené té sigurt”, tha ai.

Ministri i Jashtém spanjoll, José Manuel Albares, komentoi né Senat mbi vendimin e Italisé pér
té zgjeruar kontrollet pér udhétarét nga Spanja: “Eshté absurde, e padobishme dhe njé turp.
Minon frymén dhe filozofiné e asaj gé do té thoté té quhemi partner evropian. Nuk ka rrezik pér
integritetin e zonés Shengen nga Ceuta dhe Melilla. Qeveria italiane e di kété, por po veprojneé si
udhéheqés politiké té partive dhe jo si udhéheqés evropiané té afté pér t'u pérballur me
rrethanat”, u shpreh ai.

